“Татар Суыксуы урта гомуми белем бирү мәктәбе”структур бүлекчәсе мәктәпкәчә белем бирү учреждениесе “Татар Суыксуы 

“Ромашка” балалар бакчасы”


Үткәрде: тәрбияче Галиуллина Айгөл Фаиз кызы

январь 2015 ел
Театральләшкән шөгыль
Максат: Балаларны татар халык бәйрәмнәренең берсе - Нардуган бәйрәме белән таныштыру.

Бурычлар: 

1.Балаларның сөйләмен үстерергә ярдәм итү, бәйрәмнең исемен, гамәлен атый белергә өйрәтү. 

2.Балаларның игътибарын, үзләштерү, кабул итүне,  сенсор тою сәләтен, сорауларга җавап бирү осталыгын үстерү.

3.Бәйрәмнәргә кызыксыну уяту һәм мәхәббәт тәрбияләү.

Җиһазлау: Зал бәйрәмчә бизәлгән. Уртада татар өе, өстәл куела, анда: самовар, чигелгән тастымал, тәрәзә каршында өстәл, өстәл өстендә самовар, чәй чынаяклары, пешкән ризыклар, уенчык өй, йөзек, яулык,  4 урындык, уенчыклар, телеграмма, капчык, биш-алты уенчык.

Әзерлек эшләре: шигырьләр ятлау,  җырлар-уеннарны өйрәнү.

Бәйрәм барышы.

 Алып баручы: 
Хәерле көн, кадерле балалар!
Балалар,  бәйрәмебезне “Бәйрәм бүген” җыры белән башлап җибәрәбез.
(Простоквашинаның музыкасы яңгырый. Ашыгып почтальон керә.)

-Сез монда нишлисез?

Алып баручы: Почтальон, башта исәнләшергә кирәк.

Почтальон: Исәнмесез!

Бергә: Исәнмесез!

Почтальон:  Миңа Актаныш районы Татар Суыксу  балалар бакчасы кирәк иде. 

Алып баручы: Ни өчен?

Почтальон: Телеграмма алып килдем. 

Алып баручы: Дөрес килгәнсең.

Почтальон: Мин сезгә телеграмма  алып килдем.  Әйдәгез укыйк әле.
Алып баручы:  Телеграмманы  укып карыйк әле. Аны безгә  Нардуган Ана җибәргән.

Озакламый киләм,
 Киләм ерак җирдән.

Матур көннәр,

Салкын көннәр,

Бураннар да, карлар да

Алып киләм.

Киләм, киләм,

Бүләк белән

Сезгә киләм.

Сезгә нәни дусларым.
-Нинди бәйрәм турында язган икән Нардуган Ана? Нинди бәйрәмнәрне беләбез әле без?

Балалар җавап бирә. - Сабантуе, Нәүрүз...
Алып баручы:

- Бу бәйрәмнәрдән тыш  Нардуган дигән бәйрәм дә бар. Нардуган — татарларның борынгыдан килгән, Кояшның кышкы торгынлыгына багышланган бәйрәме. Нардуган - татарларда һәм Идел-Урал халыкларында киң таралаган борынгы бәйрәм.

     Бу бәйрәмне XVIII гасырдан башлап татарлар арасында Яңа елны рус халкында кабул ителгән Юлиан календаре нигезендә каршы алу гадәте тарала.

     «Нардуган» сүзенең килеп чыгышы монгол һәм борынгы төрки телләргә бәйләп карала. Монгол телендә «нар» кояш дигәнне аңлата. Төрекчә «нарук» - яктылык, нур. Татарларда «Нар» сүзенә «туган» сүзе кушыла: нар+туган — ягъни кояш туган дигән мәгънәгә туры килә.

Башкортлар һәм удмуртлар бү бәйрәмне «Нардуган», чуашлар — «Нартукэн» һәм «Нартаван», чуаш телендә Яңа елны каршылау бәйрәме дә "Нартаван" дип атала.

Нардуган «кояш туган» чорда, 21-22 декабрьдә каршы алына. Бәйрәм чорында кабакка күзләр, авыз кисеп эченә шәм кебек нәрсә куеп, туннарны кире кайтарып киеп, битләрне корым белән буяп яшьләр өйдән өйгә такмаклар җырлап, сәламәтлек, бәхет, муллык теләгәннәр.  Кабак - кояшның символы булып тора. Америкага бәйрәм Хэллоуин дигән «кабак бәйрәме» буларак күчә. Бәйрәмнең төп геройлары -Нардуган ана, Нардуган ата.
     Бәйрәм табигатьнең уянуын, тормышның тантана итүен символлаштыра.

 Алып баручы:  

Ап-ак мамык карлар ява,

Акка төреп дөньяны.

Бүген безне Нардуган

Үз янына җыйнады.

-Кемдер ашыгып килә. Кем булыр икән ул?
(Салмак кына  сихри  көй уйный, Нардуган Ана керә).

Нардуган Ана:
- Исәнмесез, балалар!
 Нардуган котлы мөбарәк булсын,
 Тормыш түгәрәк булсын,

 Мал-туарыгыз артсын.
Нардуган Ата:
 Колыннарыгыз чапсын,

 Игеннәрегез уңсын,-

 Күкәй кебек тук булсын,

 Нардуган, Нардуган.

Алып баручы:
- Балалар, бу бәйрәм кыш аенда булгач, әйдәгез әле, кыш, Кыш бабай турында җырлар  җырлап күрсәтик.

(җыр)
1 бала:

Агачларга бәсләр элеп,

Сурәтләрен тәрәзләргә

Ясап куйган Кыш бабай,

Ясап куйган Кыш бабай.
Рәсемнәре бигрәк матур,

Сокланып карап туймаслык.

Оста икән Кыш бабай

Оста икән Кыш бабай.

Өреп китсә, сулар ката.

Елгаларга бозлар ята.

Тылсымлы да Кыш бабай,

Тылсымлы да Кыш бабай
Нардуган Ана: 
-Җырыгыз бар! Шигырегез дә бик матур.  Бик яхшы. Ә хәзер бер уен уйнап алабыз. ( Төсле кәгазьдән киселгән чыршы һәм йолдыз рәсемнәрен чыгара). -Күзне бәйләгән килеш менә шушы йолдызны чыршының очына ябыштырып куярга кирәк.  Йә, кайсыгыз булдыра? 

Балалар уйный.

Нардуган Ана: 
- Ә хәзер әйтегез әле кыш турында, Яңа ел турында нинди шигырьләр беләсез?

Килеп җитте кыш та

Ай-яй салкын тышта.              Г.Амалия

Өч ай торыр торса,
Аның гомере кыска.

Тагын килде безгә кыш

Нинди матурланган тыш.

Ак мамык җәйгән төсле                Х.Азалия
Бизәлгән җирнең өсте.

Ямьле бөтен тирә-як

Өй түбәләре ап-ак.

Тәңкә карлар сипкән

Җирне ап-ак иткән.                     Г.Ильназар 

Чыршы, каен, имән

Кардан чикмән кигән.

Саф һавага чыгып

Таудан чана шуып                       Г.Азалия
Кышның салкыннарын

Җибәрәбез куып.

Ә кыш көлә-көлә

Битебездән үбә.                            А.Алмаз
Алсу була безнең 

Битләр шуңа күрә.
Уянып бүген иртән

Карасам тәрәзәгә,
Ак сакаллы Кыш бабай                Ю.Анастасия
Кар алып килгән безгә.
Әйдәгез тауга барыйк,
Чанада шуып калыйк,
Бер тузан юк, саф һава,
Җиргә ап-ак кар ява.

Кыш килде, кыш килде

Безгә яңа эш килде.
Без тырышып эшлибез,                    Л.Руфинә
Мамык карлар көрибез.
Әтиләр һәм әниләр,
Әбиләр һәм бабайлар

Шул юллардан үтсеннәр,
Рәхмәт әйтеп китсеннәр.
Нардуган Ана: Ә хәзер мин сезгә бер табышмак әйтәм. Кем генә җавабын әйтер микән?
Һәр җир карланган,
Сулар бозланган.

Уйный җил-буран,

Бу кайчак туган?

Балалар:
 -Кыш.

Нардуган анасы:    Әйдәгез әле, нардуганчылар  “Снеговиклар”  биюен биеп алыйк.
 Нардуган  Ата:  Әйдәгез әле уен уйнап алыйк.

1нче уен-эстафета. “Кем әйберне тизрәк күчерә?” (чанага салып уенчыклар ташу)

Уен барышы: Залның кара-каршы башларына урындыклар куелган. Сигнал буенча командада беренче торучылар урындыклардагы бер әйберне чанага салып,  2нче урындыкка куялар,  артка барып басалар. Әйберне беренче ташып бетергән команда җиңүче була.

Җыр. ”Җем-җем көмеш тун кигән” 

 Нардуган ана: Ә хәзер “йөзек салыш” уенын уйныйбыз. Тезелешеп утырыйк. (Музыка уйнаган арада  Нардуган  ана йөзек сала. Соңыннан кемдә йөзек сикереп чык,- ди.)

1 нче җәза.  Җыр җырлау. ”Әйлән-бәйлән”.

Сез дә безгә кушылыгыз

 Без шатлык таратабыз,    

Тирә-якны яңгыратып

Җырларга яратабыз.

Кушымта:

Әйлән-бәйлән, әйлән-бәйлән,

Безнең белән, безнең белән әйлән.

Җыр - ул канат, җыр ул - бәйрәм!

Без биибез тыпыр-тыпыр,

Без биибез тып та тып.

Бер башласак, бик тиз генә

Булмый безне туктатаып.

Кушымта.

Ягез, сез дә кушылыгыз,

Утырмагыз, торыгыз!

Җырлый җырлый биик әле,

Сез кул чабып торыгыз.

Кушымта.

2 нче җәза.  Әтәч булып кычкырырга.
Алып баручы:

- Рәхмәт, балалар. Бик матур уйнадыгыз. 
Хуҗа Насертдин керә.

-Исәнмесез, Ишәк сатам, ишәк сатам. Ишәге 1 тиен, песием 1000 сум. Кем ала? Кем ала? 

Әйдәгез әле, белгәннәрегезне күрсәтегез – әби-бабаларыбыздан калган акыллы сүзләрне искә төшерик.
 Калган эшкә кар ява.

Уңган кеше, алтын кеше.

Җәй эшләсәң- кыш ашарсың..

Сөйләп күрсәткәнче, эшләп күрсәт.

Тырышкан табар, ташка кадак кагар.

Аз сөйлә, күп эшлә.
Хуҗа Насертдин: 
-Бик матур җавап бирдегез, балалар. Ишәгемне кем ала соң?    -??

Алайса, песием белән бергәләп биеп алыйк. Мин ишәгемне сатарга китәм әле.
       Нардуган  Ата: 
Әйдәгез әле,  кышны яратасыз микән.  ”Селкенмә” дигән уенны уйнап алыйк. (Уен уйнала). Әй, бик матур уйнадыгыз, рәхмәт сезгә.

(Убырлы карчык керә.)

Убырлы карчык:  Өйдәме, өйдәме,

Өйдәме, хуҗа?

Нардуган! Нардуган!
Телибез шатлык,

Бәхетле дөнья.

Ә хәзер бер уен уйнап карыйк.
 (Капчыгыннан биш-алты уенчык чыгарып, алдан әзерләнгән өстәлгә куя. Бер баланы чакырып чыгара.) 
-Менә шушы уенчыкларны карап кал. Күзеңне бәйлибез дә уенчыкларның берсен алып куябыз. (Берничә бала белән уйнап алырга була.  Уенчыкларның урыннарын алыштырып куеп уйнасаң  да ярый.)

Алып баручы:
- Барыбызга да дәрәҗәле тормышта яшәргә  язсын.

Нардуган, Нардуган,

Котлы-мөбарәк булсын,

Тормыш түгәрәк булсын.

Нардуган ана, әй рәхмәт! Бар теләкләрегез дә кабул булсын.

Убырлы карчык:  тагын бер- ике уен уйнап алыйк инде. Бигрәк күңелле сездә. 

Уен “ У меня есть одна тетя”

Уен “Хвост Бабы Яги”

1бала: 
Авыл бии, йорт селкенә.

Урамда кардебалет.

Нардуганда шулай була-

Кичкырын карда –балет.

Шүрәлеләр авыл тулы-

Эзлиләр былтырларын.

Кети-кети итеп карый

Кызларның елгырларын.

“Шүрәле”  җыр.

1бала:
Тәмле йокысын калдырып, 

Аю килгән капкага.

Күсәк алган, тәпәч тоткан,

Шап- шоп итә тактага.

“Мишка с куклой” (Полька)
1бала:
Сарык йөри бүре куып,

Җанын биреп күрешмәк.

Буталчык бу заманада

Уртак малны бүлешмәк.

Әтәч кергәнне күрепме

Төлке менгән киртәгә.
Инде ходай ниләр булыр

Таңнар аткач иртәгә?

Бию “Әтәчләр”
1бала: 
Куяннарның эше җайлы,

Барабаннар дырылдый.

Юлбарыстай бер ыржайса,

Бүреләр дер калтырый.

Бию “Куяннар”

1бала:
 Ишәк тоткан чукмар таяк,

Аны патша иткәннәр.

Кемдә билбау, кемдә таяк

Бишмәтләрен чишкәннәр.

Авыл бии, җир селкенә,

Урамда кардебалет.

Нардуганда шулай була-

Кичкырын карда балет.

Күмәк бию.  (Утлы уенчык белән бию)
       Алып баручы:
Гореф – гадәт, йолалардан

Ярамый шул качарга.

Бүгенгедәй һәрчак шулай

Кирәк күңел ачарга!

Нардуган анасы:

 Ярый, балалар, безгә да китәргә вакыт та җитте. Менә сезгә безнең күчтәнәчләребез. (күчтәнәчләр таратыла)

Алып баручы. Бик  зур рәхмәт сезгә, Нардуган анасы. Бәйрәмнәр гөрләп торсын.

Күкләр гел аяз булсын,

Җир йөзендә бар балалар

Бәхетле, таза булсын!

Кадерле балалар, шушының белән безнең бәйрәм кичәбез тәмам.  Сезгә саулык- сәламәтлек,  бәхет-шатлык телибез.

